
KIRISH

Iroda - insonning o°z faoliyati va psixik jarayonlarini o‘zi boshgara olishida
namoyon bo‘ladigan qobiliyati. Inson irodaviy harakatini amalga oshirar ekan,
o‘ziga hukmron ehtiyoj va xohishlariga garshi turadi: Iroda uchun “men
xohlayman” degan kechinma emas, balki ‘“kerak”, “bajarishim shart” degan
kechinma xosdir. Inson faoliyatining barcha turlari va har ganday mehnat kishidan
mustahkam irodani talab giladi.

Irodaning ongdagi faoliyati harakat magsadini belgilashda, magsadga
erishish vositalari va yo‘l-yo‘riglarini oldindan aniglab, ma’lum qarorga kelishda
hamda bu qarorni ijro etishda namoyon bo‘ladi. Inson irodasining qay darajada
rivojlanganligi magsadni ganday ro‘yobga chiqarishida ko‘rinadi. Irodaviy harakat
jarayonlarida kishi ichki va tashqi to‘siglarga duch keladi. Ichki to‘siglar kishining
o‘ziga, uning ichki mayllariga xos holat. Kishining ichki mayllarini yenga olishi,
o‘zini boshgarish va o‘z ustidan hukmronlik qila bilish layoqati ichki iroda, deb
ataladi. Tashqi to‘siqlar tevarak-atrofdagi vogelikda uchraydi. Kishining ana
shunday tashqi to‘siglarni yenga olish layoqati tashqi iroda, deb ataladi. Irodaviy
faoliyatda tashqi to‘siglarni yengish (tashqi iroda) ichki to‘siqlar (ichki iroda) ni

yengish bilan uzviy bog‘lig. Irodaningning muhim sifatlari: o‘zini tuta bilish,
dadillik, qat’iylik, chidam va toqat, prinsipiallik, mustaqillik va boshqalar. Iroda
kuchi shu sifatlarning qay darajada namoyon bo‘lishiga garab belgilanadi. Kishi
yuksak g‘oyalarga asoslangan ongli qat’iyat va sabot bilan o‘z harakati yo‘lidagi
to‘siglarni yengar ekan, u kuchli iroda egasi hisoblanadi. Iroda kishining harakteri
bilan uzviy bog‘liq, uning shakllanishida muhim rol o‘ynaydi.

Shaxsda irodaviy sifatlarning ya’ni, iroda kuchi, mustaqilligi, qat’iyatliligi
kabi ayrim sifatlari turlicha namoyon bo‘ladi. Shunga ko‘ra har bir kishida
irodaning ayrim sifatlari umr bo‘yi mustahkamlanib, oqibatda shu odamning
xususiy sifatlari (ya’ni doimiy xislatlari) bo‘lib qolishi mumkin. Shuning uchun
ham shaxsning bunday sifatlari uning o‘ziga xos xususiyatlari deb ataladi.

Inson irodasi ma'lum fazilatlar bilan tavsiflanadi. Awvvalo, irodani
magsadga erishish yo'lida yuzaga keladigan muhim giyinchiliklarni yengishning
umumlashtirilgan qobiliyati sifatida ajratish odatiy holdir. Magsadingizga erishish
yo'lidagi to'siq ganchalik jiddiy bo'lsa, irodangiz shunchalik kuchli bo'ladi. Aynan
iroda kuchi bilan yengib o'tiladigan to'siglar irodaning namoyon bao'lishining
ob'ektiv ko'rsatkichidir.

Kishining xarakterini ta’riflaganimizda, falon kishi dadillik qiladi, rost
gapiradi, demasdan balki, bu odam dadil, rostgo‘y, to‘g‘riso‘z deb ataymiz.

Buning ma’nosi shuki, dadillik va rostgo‘ylik, to‘g‘riso‘zlik shu odamning
xususiyatlari yoki xarakter xislatlaridir, tegishli sharoitda bu kishi dadillik,
rostgo‘ylik, to‘g‘riso‘zlik xislatariga ega ekanligini namoyon qildi deb ayta olamiz.
Kishi xarakteri xislatlarini bilib olgach, uning biror ish-harakatda qanday yo‘l
tutishini ancha aniq bilib, oldindan aytib bera olamiz.

Iroda ma’lum kuch bilan yuzaga chiqadi, ba’zi hollarda kishining irodasi
kuchli sur’atda namoyon bo‘lsa, boshqa hollarda kuchsiz namoyon bo‘ladi.
Shuning uchun ham iroda kuchi irodaning muhim sifatidir deyiladi. Iroda
kuchining turli darajasi irodaviy jarayonning hamma bosqichlarida ko‘rinadi.

Iroda kuchi ravshan va aniq magsadni belgilashda shuningdek, mazkur

magsadga yetishishga yordam beradigan yo‘l, vosita va usullarni ochiq tasavvur

qilishda namoyon bo‘ladi. Bu ochiq ravshanlik darajasi esa kishining turmush
tajribasiga, bilimiga va umumiy saviyasig bog‘liq. Aniq magsad qo‘yishda inson
tafakkuri va aynigsa real g‘oyalarning taraqqiy etishi xususiyatlari katta rol
o‘ynaydi. Iroda kuchi tezlik bilan garorga kelsa va garorni mustahkamlashda
sabotlilik ko‘rsatsa, unda yuksak g‘oyaviy tamoyillarga asoslangan oqilona
qat’iyatlilik va sabotlilik kuchi iroda beligilari sifatida namoyon bo‘ladi.
Qat’iyatsizlik, ikkilanish, qabul gilingan qarorning bajarilishiga shubha bilan
garash va sabotsizlik kuchsiz iroda belgilaridandir.

Kishi axloqiy burchning talabiga ko‘ra, buyuk maqgsadga erishish uchun bir
zumda hayot bilan o‘limdan birini tanlab olish bunday jasorat iroda kuchi ekanligin
ko‘rsatadi.

Kishi irodasining kuchi va qat’iyati xarakterining irodaga bog‘liq bo‘lgan
qaysi xislatlarida ifodalangan bo‘lsa, o‘sha xislatlar eng yorqin xislatlardan
hisoblanadi. Bu xislatlar har bir kishining xarakterida bir qadar namoyon bo‘ladi.
Ammo hamma kishilarn va har ganday odamning irodasi kuchli xarakteri kuchli
deb bo‘lmayi, balki shu sifatlari bilan boshqa kishilardan aralib turgan odamlargna
iroda kuchli, xarakteri qat’1y deb ataladi.

Iroda kuchi gabul qilingan qarorni o‘z vaqtida bajarishda ko‘rinadi. Shuning
uchun qarorni bajarmaslik yoki uning bajarish muddatini doimo paysalga solish
boshlangan ishni oxiriga yetkaza olmaslik irodaning kuchsizligi alomatidir.

Lekin gabul gilingan garorni bajargan har ganday qilingan ish-harakat
irodaning kuchli ekanligidan darak beravermaydi. Iroda kuchi asosan irodaviy
harakatlar yordami bilan yengillashganiga va shu yo‘l bilan qanday natijalarga
erishishigagina qarab aniglanadi. Irodaviy zo‘r berish vositasida bartaraf
gilinadigan qarshilik va qiyinchiliklar darajasi va xarakteri iroda kuchining
ob’ektiv ko‘rsatkichi bo‘lib xizmat qiladi.

Iroda kuchi irodaning muhim sifatidir. Iroda kuchining turli darajasi irodaviy
jarayonning hamma bosqichlarida ko‘rinadi. Iroda kuchi avvalo ehtiyojlarni his
qilishda va intilishga urinishda ko‘rinadi.

O‘spirinlik yoshi davrida irodaviy sifatlar negizida iroda kuchining ta’sirini

qay darajada muhimligini aniqlash yotadi. Shuning uchun o‘spirinlarda iroda
kuchining namoyon bo‘lishi ularda irodaning salbiy va ijobiy sifatlarini tarkib
topishiga xizmat giladi. Shuningdek, bunday holatning namoyon bo‘lishi ulardagi
iroda kuchi va uning yo‘nalganlik darajasi bilan ham uzviy bog‘liq bo‘lishi
mumekin.
XULOSA

Iroda-bu insonning hayotiy qiyinchiliklarni yengib o'tishi, magsadga
erishish qgobiliyatidir. Xususan, u xarakter, maqgsadlilik, gat'iyatlilik, matonatlilik,
jasoratlilik kabi fazilatlarda namoyon bo'ladi. Ushbu xarakter xususiyatlari ijtimoiy
foydali yoki jamiyatga zid maqgsadlarga erishishga yordam berishi mumkin. Shu
sababli ham o’quvchilarda irodaviy sifatlarni rivojlantirish ta’lim-tarbiya

jarayonining muhim funksiyalaridan biri sifatida belgilanadi.

